
Salam Perpaduan dan Salam Malaysia MADANI

SALUTASI

(*akan disediakan secara berasingan)

PENGENALAN

Terlebih dahulu, saya ingin menyampaikan salam daripada
YAB Perdana Menteri yang tidak dapat bersama kita
pada malam ini. Saya amat berbesar hati dapat bersama-
sama dalam Majlis Perasmian Penutup GEMA Gempita
MADANI 2026.

Saya ingin merakamkan penghargaan kepada Malaysian
Frontliners Foundation, dengan kerjasama Universiti
Selangor (UNISEL) serta Maestro Events &
Communication Sdn. Bhd., kerana berjaya mengangkat
GEMA Gempita MADANI sebagai sebuah platform yang
menghubungkan generasi muda dengan aspirasi

negara.

Saya dimaklumkan bahawa pelbagai program diadakan

antaranya Policy Talk & Youth Forum, Mega Autoshow,
Ceramah Motivasi “Jom Masuk U”, Konsert GEMA
MADANI, GEMA Bazaria, Himpunan Rasmi NGO,
Karnival Agensi Kerajaan, serta Sahabat MADANI.




Saya difahamkan bahawa GEMA Neon Run yang akan
berlangsung pada malam ini dijangka disertai oleh
kira-kira 1,000 peserta. Program seperti ini menyediakan
ruang untuk masyarakat daripada pelbagai latar belakang
untuk bersama-sama Dberinteraksi, membina jaringan

sosial dan memperkukuh hubungan antara satu sama lain.

MALAYSIA MADANI DAN PEMBANGUNAN BELIA

Hadirin yang saya hormati sekalian,

Malaysia MADANI adalah kerangka nilai yang
menekankan kemampanan, kesejahteraan, daya cipta,
hormat, keyakinan dan ihsan. Nilai-nilai ini perlu
diterjemahkan dalam kehidupan masyarakat dan

khususnya dalam pembentukan generasi muda.

Kerajaan MADANI memberikan perhatian yang besar
kepada pembangunan belia kerana golongan ini
merupakan komponen penting dalam struktur sosial,
ekonomi dan kepimpinan negara. Belia bukan sahaja
merupakan modal insan dan sumber bakat masa hadapan,
malah memainkan peranan dalam pelbagai bidang.
Sehubungan itu, pendekatan pembangunan belia perlu

dilaksanakan secara menyeluruh dengan memberi

perhatian kepada pendidikan, pekerjaan, kemahiran,

keusahawanan, kepimpinan, kesejahteraan dan

pembentukan sahsiah.

Pelbagai inisiatif telah diperkenalkan bagi memperluas
peluang dan memperkukuh ekosistem pembangunan
belia. Pendekatan ini merangkumi penyediaan akses
kepada pembiayaan, peningkatan kemahiran, peluang
pekerjaan, pembangunan keusahawanan,

kesukarelawanan serta kepimpinan.

Sebagai  contoh, Kerajaan meneruskan usaha
memperkukuh pembangunan belia melalui Program
Tunas Usahawan Belia Bumiputera (TUBE) dan
memperkasa Rakan Muda sebagai platform
pembangunan kepimpinan,. Dalam aspek kesejahteraan,
Program MylLesen B2 2026 turut diperluas bagi
membantu golongan muda mendapatkan lesen motosikal,

manakala SejaTi MADANI menyediakan ruang golongan

belia, untuk melaksanakan inisiatif pembangunan

setempat.

Kerajaan turut memperkukuh perlindungan sosial melalui
peluasan liputan PERKESO kepada golongan muda serta
pelaksanaan i-Saraan Plus, khususnya bagi mereka yang

bekerja sendiri dan dalam sektor pekerjaan tidak formal.




10. Pada masa yang sama, Kerajaan terus memberi

penekanan kepada pembentukan jati diri, kemahiran dan
kebolehpasaran belia melalui Program Latihan Khidmat
Negara (PLKN) 2026, K-Youth, latihan kemahiran melalui
Institusi Latihan Kemahiran Belia dan Sukan (ILKBS),
serta TVETPreneur yang menggalakkan budaya
keusahawanan dalam kalangan graduan TVET. Melalui
Belanjawan 2026, sasaran 96 peratus kebolehpasaran
belia lepasan ILKBS turut ditetapkan, manakala
TVETPreneur menyediakan ruang untuk graduan

kemahiran mengembangkan potensi keusahawanan.

. Dalam  memperkukuh  kesukarelawanan, Yayasan
Sukarelawan Siswa (YSS) terus memainkan peranan

penting. Sepanjang tahun 2025, YSS telah melaksanakan

958 projek komuniti yang memberi manfaat kepada lebih

277,000 penerima, di samping melahirkan 371 alumni
baharu. Pencapaian tersebut membuktikan bahawa
kesukarelawanan mahasiswa boleh menjadi wahana yang
berkesan dalam membentuk kepimpinan, empati sosial

dan semangat kebersamaan.

. Dalam konteks mobiliti sosial dan pembangunan bakat
pula, Yayasan Tunku Abdul Rahman (YTAR) telah

memainkan peranan yang signifikan sejak penubuhannya.




Sehingga 2026, YTAR telah membantu lebih 12,000 anak
muda Malaysia, dengan nilai pelaburan sebanyak RM96.6
juta melalui biasiswa, bantuan kewangan dan program

pembangunan kepimpinan merentasi kaum dan agama.

. Agenda  pembangunan belia  turut  mempunyai

kesinambungan yang jelas dalam Rancangan Malaysia
Ketiga Belas. RMK13 memberi penekanan kepada
pembangunan bakat masa hadapan melalui
peningkatan kemahiran, peluang micro-credential,
peningkatan kerjaya, keusahawanan dan pembukaan

peluang pekerjaan baharu.

. Kerajaan MADANI akan terus berusaha menyediakan
ekosistem  yang membolehkan  golongan belia
mengembangkan potensi masing-masing, manakala
masyarakat pula mempunyai peranan untuk memastikan
peluang tersebut dapat dimanfaatkan secara optimum

demi kepentingan bersama.

. Dalam menilai pembangunan belia, kita juga perlu melihat
kedudukan Malaysia berdasarkan ukuran nasional dan
antarabangsa. Indeks Belia Malaysia 2024 merekodkan
skor keseluruhan 73.59, yang merangkumi enam domain

dan 41 indikator berkaitan pendidikan, ekonomi,




kesejahteraan, sosialisasi politikk, kenegaraan dan
demokrasi, nilai dan identiti serta kewarganegaraan media

dan digital.

Pada peringkat antarabangsa pula, Global Youth
Development Index 2023 yang mengukur 183 negara
meletakkan Malaysia pada kedudukan ke-35 dunia
dengan skor 0.802, dalam kategori pembangunan belia
yang sangat tinggi, serta kedudukan keenam dalam

kalangan negara-negara Komanwel.

. Justeru, pembangunan belia perlu terus dilihat sebagai
pelaburan strategik negara, kerana kualiti generasi muda

hari ini akan menentukan kekuatan ekonomi,

kesejahteraan masyarakat dan ketahanan negara pada

masa hadapan.

AGENDA PERPADUAN NEGARA

Hadirin yang saya kasihi sekalian,

. Kini Kementerian Perpaduan Negara sedang memberikan
fokus kepada pembinaan negara bangsa. Pembinaan
Negara Bangsa adalah usaha membentuk sebuah
masyarakat yang mempunyai identiti kebangsaan, nilai

bersama, institusi yang dihormati serta rasa

kepunyaan terhadap negara. Kita juga harus ingat,
pembinaan negara bangsa Malaysia tidak bermaksud

menghapuskan kepelbagaian.

. Sebaliknya, ia merupakan usaha untuk memastikan
kepelbagaian kaum, agama, bahasa, budaya dan wilayah
dapat hidup bersama dalam satu kerangka kebangsaan
yang berteraskan Perlembagaan Persekutuan, Rukun

Negara dan Dasar Perpaduan Negara (DPN).

. DPN  menjadi kerangka dasar penting dalam
memperkukuh perpaduan dan integrasi nasional melalui
penghayatan nilai bersama, pembentukan identiti nasional
serta pengukuhan hubungan sosial dalam masyarakat.

Pendekatan ini selaras dengan aspirasi untuk membina

sebuah negara yang bersatu, harmoni, inklusif dan

mempunyai rasa kebersamaan yang kukuh.

. Di sinilah terdapat hubungan yang erat antara Negara
Bangsa dan Malaysia MADANI. Pembinaan negara
bangsa memberikan asas kepada identiti dan rasa
kepunyaan sebagai rakyat Malaysia, manakala nilai
MADANI menyediakan landasan bagaimana kita

mengurus kepelbagaian dan perbezaan tersebut.




22. Golongan belia mempunyai peranan yang amat besar
dalam agenda pembinaan negara bangsa ini. Dalam
persekitaran sosial yang semakin kompleks dan dunia
digital yang begitu pantas, belia perlu menjadi generasi
yang mempunyai kematangan sivik, keupayaan berfikir
secara kritis, keupayaan memahami perbezaan serta

kesediaan untuk berinteraksi secara konstruktif.

. Justeru, Kementerian Perpaduan Negara akan terus
memperkukuh penglibatan belia sebagai rakan strategik
dalam agenda perpaduan negara. Pendekatan ini
diterjemahkan melalui pelbagai inisiatif seperti Jelajah

Belia Rukun Negara, Jalinan Integrasi Mahasiswa, Misi

Sukarelawan Siswa, Arkib@Sekolah, Gerak Integrasi

Perpaduan, Debat Perpaduan dan Pidato Rukun
Negara, yang menyediakan ruang kepada generasi muda
untuk memahami sejarah, menghayati Rukun Negara,
berinteraksi merentas latar belakang serta menyumbang

kepada masyarakat.

. Malah, di peringkat komuniti, penglibatan belia turut
diperkasakan melalui Kawasan Rukun Tetangga (KRT)
dengan penubuhan Kelompok Jiran Muda sebagai
platform khusus untuk memperluas peranan dan

kepimpinan anak muda dalam aktiviti kemasyarakatan.




Lebih membanggakan, terdapat juga Pengerusi KRT di
Kapit, Sarawak yang berusia 24 tahun, membuktikan
bahawa kepimpinan komuniti bukan milik satu generasi

sahaja.

. Perkembangan ini menunjukkan bahawa apabila ruang
dan kepercayaan diberikan, anak muda bukan sahaja
bersedia untuk mengambil bahagian, malah mampu
tampil memimpin usaha memperkukuh perpaduan di

akar umbi.

PENUTUP

Hadirin yang saya muliakan sekalian,

Saya berharap semangat yang dibina melalui GEMA
Gempita MADANI akan terus diterjemahkan melalui
penglibatan masyarakat di peringkat komuniti dan institusi

masing-masing.

. Sebagai penutup, pembangunan negara merupakan satu

proses yang berterusan dan memerlukan kesinambungan
antara satu generasi dengan generasi yang berikutnya.
Malaysia yang kita ingin lihat pada tahun 2040 dan ketika
negara mencapai 100 tahun pada 2063 sedang dibentuk

melalui tindakan yang kita laksanakan pada hari ini.

28. Kerajaan akan terus menyediakan dasar, peluang dan

ekosistem  yang diperlukan. Namun, kejayaan
pembangunan negara juga bergantung kepada sejauh
mana seluruh masyarakat, khususnya golongan belia,

mengambil bahagian secara aktif dan bertanggungjawab.

Dengan sukacitanya saya merasmikan Majlis
Perasmian Penutup GEMA Gempita MADANI 2026.

Sekian, terima kasih.




